
Dayananda Stava

దయానన్దస్తవః 

(గీతికా) (ప్రమాణికా  వృత్తమ్)

నమామిమూలశఙ్కరం దయాఽఽకరం గుణాఽఽకరమ్ ।
ప్రభాఽఽకరం  సుధాఽఽకరం సమస్త-లోక-భాస్కరమ్ ॥ నమామి౦॥ ౧

స్వ-జ్ఞాన -దీప్తి-భాస్వరం గుణ-ప్రభా -వికస్వరమ్ ।
స్వ-యోగ-రోచిషాఽఽవృతం తపో-విధృతం-కల్మషమ్ ॥ నమామి౦॥౨

మహర్షి -వృన్ద -వన్దితం  శ్రుతేర్నినాద -నన్దితమ్  ।
అనాథ-నాథమాశ్రయం  సదా సదార్య-సంశ్రయమ్  ॥ నమామి౦॥ ౩

భజే గుణైక  మానినం శ్రుతి -ప్రభైక్  -ధ్యాయినమ్ ।
భవాబ్ధి -దోష-పాయినం సుఖౌఘ-శాన్తి-దాయినమ్ ॥ నమామి౦॥ ౪

తమోఽపహం రజోఽపహం అజస్రమాత్మ -దోష-హమ్ ।
తప-ప్రపూత -మానసం అనార్య-వృన్ద -శాసనమ్ ॥ నమామి౦॥ ౫

శ్రయే  గుణోచ్చయాఽఽశ్రయం  మనోజ-భావ-సంశ్రయమ్  ।
భవాఽబ్ధి -దుఃఖ-వారకం అశేష-దోష-హారకమ్ ॥ నమామి౦॥౬

శ్రుతి -స్మృతి-ప్రచారకం  సదాఽఽర్య-వర్త్మ ధారకమ్ ।
దరిద్ర -దీన-తారకం గుణ-ప్రభా -ప్రసారకమ్  ॥ నమామి౦॥ ౭

త్వదఙ్ఘ్రి -పద్మ-సేవనం సమస్త-శోక-శోషణమ్ ।
అశేష-దోష-దూషణం సుఖౌధ సిన్ధు పోషణమ్ ॥ నమామి౦॥౮

గుణాఽశ్రయం  ప్రభాఽఽశ్రయం   సమస్త-గౌరవాఽఽశ్రయమ్  ।
పరార్థ -త్యక్త -విగ్రహం  త్విషా-ప్రదీప్త -విగ్రహమ్  ॥ నమామి౦॥౯

నమామి లోక-లోచనం స్ఫురత్ప్రభా-ప్రరోచనమ్  ।
సుధీ-ప్రవీర -రఞ్జకం  సమస్త-దోష-భఞ్జకమ్  ॥ నమామి౦॥ ౧౦

ఇతి దయానన్దస్తవః   సమ్పూర్ణః  ।
Proofread by Mandar Mali

